
Այս հրատարակությունը թողարկվել է Եվրոպական Միության ֆինանսական աջակցությամբ։ Դրա բովանդակության համար

պատասխանատվություն են կրում բացառապես DAkkS-ը և ACCREDIA-ն, և այն կարող է չհամընկնել Եվրոպական Միության

տեսակետների հետ։

© 2021 DAkkS և ACCREDIA. Բոլոր իրավունքները պաշտպանված են. Արտոնագրված է Եվրոպական Միությանը պայմանների ներքո

Թվինինգ ծրագիր

Իրականացվում է հետևյալ կառույցների հետ համատեղ

ԹՎԻՆԻՆԳ ԾՐԱԳԻՐ

Եվրոպական Միության անդամները որոշել են

միավորել իրենց գիտելիքները, ռեսուրսներն ու

նպատակները։ Նրանք միասնաբար ստեղծել են

կայունության, ժողովրդավարության և կայուն

զարգացման գոտի՝ միաժամանակ պահպանելով

մշակութային բազմազանությունը, հանդուրժողականությունը և

անհատական ազատությունները։ Եվրոպական Միությունը հանձնառություն

է ստանձնել իր սահմաններից դուրս գտնվող երկրների և ժողովուրդների

հետ կիսվել իր նվաճումներով և արժեքներով

Թվինինգ ծրագիրը ինստիտուցիոնալ կառույցների օժանդակության

Եվրոպական Միության հիմնական գործիքներից է։ Դրա նպատակն է

աջակցել շահառու երկրներին ժամանակակից և արդյունավետ վարչական

մարմինների զարգացման գործում՝ տրամադրելով համապատասխան

շրջանակ, որպեսզի շահառու երկրների վարչական մարմինները և

կազմակերպություններն աշխատեն ԵՄ անդամ պետությունների իրենց

գործընկերների հետ։

«Ստեղծել պայմաններ Հավատարմագրման եվրոպական

համագործակցության կողմից Հայաստանի հավատարմագրման

համակարգի ճանաչման համար» Թվինինգ ծրագիրը ֆինանսավորվում

է Եվրոպական Միության կողմից (ԵՄ-ն Հայաստանի համար)։

ԵՎՐՈՊԱԿԱՆ ՄԻՈՒԹՅՈՒՆԸ

ՃԱՆԱՉՈՒՄ

«Ստեղծել պայմաններ Հավատարմագրման եվրոպական համագործակցության

կողմից Հայաստանի հավատարմագրման համակարգի ճանաչման համար»
Թվինինգ ծրագիրը իրականացվում է Գերմանաիտալական կոնսորցիումի

գլխավորությամբ, որը ներկայացնում է ԵՄ անդամ պետությունների (ԱՊ)
պետական հաստատությունները և հավատարմագրման ազգային մարմինները՝

Գերմանիայի դեպքում՝ BMWi-ը՝ Գերմանիայի տնտեսության և էներգետիկայի

դաշնային նախարարությունը, և DAkkS-ը՝ Գերմանիայի Դաշնային

Հանրապետության հավատարմագրման ազգային մարմինը, իսկ Իտալիայի

դեպքում`ACCREDIA-ն՝ Իտալիայի Հավատարմագրման մարմինը։

Գործունեությունը մեկնարկել է 2021 թ․ հունիսի 4-ին, և իրավական

տևողությունը 18 ամիս է։ Ծրագրի արժեքը կազմում է 700,000 եվրո։

Խնդիրը

ISO/IEC 17011 ստանդարտին և ԵՄ 765/2008/EC
Կանոնադրության դրույթներին համապատասխան վերանայված

իրավական ակտերի ու ընթացակարգերի շրջանակը

Ծրագրի առաջին բաղադրիչը կկենտրոնանա հավատարմագրման և

համապատասխանության գնահատման իրավական շրջանակի

ուսումնասիրության և դրա՝ 765/2008/EC Կանոնակարգի հատուկ

պահանջներին համապատասխանեցման վրա։ Դրանով սահմանվում են

հավատարմագրմանն ու շուկայի վերահսկողությանն առնչվող պայմանները,
որոնք վերաբերում են արտադրանքի շուկայահայանմանը: Ընդ որում,
ARMNAB-ն աջակցություն կստանա ISO/IEC 17011:2017 տեխնիկական

ստանդարտին անցում կատարելու հարցում, ինչը կապահովի նրա ասոցացված

անդամակցությունը Հավատարմագրման եվրոպական համագործակցությանը։

ARMNAB-ի ինստիտուցիոնալ կարողությունների ընդլայնում` EA-ի
կանոններին համապատասխան հավատարմագրման գործընթացն

իրականացնելու նպատակով

Երկրորդ բաղադրիչի ներքո իրականացվող գործունեությունը կնպաստի

ARMNAB-ի, Հայաստանի Հանրապետության Էկոնոմիկայի նախարարության

Որակի ենթակառուցվածքների զարգացման վարչության անձնակազմի և այլ

շահառուների կարողությունների զարգացմանը, որպեսզի նրանք լավագույնս

իրականացնեն իրենց հիմնական գործառույթները։ Հատուկ շեշտադրում

կարվի ISO/IEC 17025-ի (Փորձարկում և տրամաչափարկում) և ISO/IEC
17065-ի (Արտադրանքի սերտիֆիկացում) հավատարմագրման սխեմաների

արդիականացման վրա՝ համապատասխանեցնելով դրանք Հավատարմագրման

եվրոպական համագործակցության պահանջներին։

Հավատարմագրումը ստանդարտացման, չափագիտության և

համապատասխանության գնահատման հետ մեկտեղ Որակի

ենթակառուցվածքի հիմնասյուներից է։ Արդյունավետ և գործուն Որակի

ենթակառուցվածքը մրցունակության, նոր շուկաների հասանելիության,
արտադրողականության բարելավման, նոր արտադրանքին առնչվող

հարցերում նորարարական մոտեցումների, բնապահպանության, ինչպես

նաև բնակչության առողջության և ապահովության էական բաղադրիչ է։

Հավատարմագրման մարմինները, որոնք գործում են համաձայն Կանոնակարգ

(EC) 765/2008-ի և ISO/IEC 17011 տեխնիկական ստանդարտի,
հավաստում են, որ փորձարկման, տրամաչափարկման, սերտիֆիկացման,
հսկողության և համադրման ծառայություններ տրամադրող

համապատասխանության գնահատման մարմիններն օժտված են արտադրանքի

և ծառայությունների՝ ազգային և միջազգային ստանդարտներին

համապատասխանությունը ստուգելու տեխնիկական իրազեկությամբ և

անկողմնակալությամբ։

Հավատարմագրումը ապահովում է․

• Իրազեկություն

Հավաստում առ այն, որ համապատասխանության գնահատման մարմնի

անձնակազմն ունի անհրաժեշտ տեխնիկական և մասնագիտական

որակավորումներ

• Հանրային վստահություն

Համապատասխանության գնահատման անկախ և անկողմնակալ արդյունքներ՝

ստուգված և հավաստված Հավատարմագրման ազգային մարմնի կողմից

• Տնտեսական զարգացման խթանում

Ստեղծել ներքին մրցակցային շուկա և նպաստել արտահանումների

բազմազանեցմանը՝ երաշխավորելով ավելի բարձր որակ և ապահովություն

ԾՐԱԳՐԻ

ՆՊԱՏԱԿՆԵՐ

ՈՐԱԿԻ

ԵՆԹԱԿԱՌՈՒՑՎԱԾՔ

Որակի ենթակառուցվածքը ոչ միայն երկրի տնտեսական զարգացման բանալին է,
այլև առանցքային է մարդու կյանքի ապահովության, առողջության, սեփականության

և շրջակա միջավայրի պահպանության ապահովման գործում

Օրենսդրական դաշտի մոտարկում ԵՄ-ի
օրենսդրությանը

Ծրագիրը

ARMNAB-ի կարողության ամրապնդում

Հավատարմագրման ոլորտում միջազգային

համագործակցություն

Ծրագրի խնդիրն է աջակցել ԵՄ-Հայաստան համապարփակ և ընդլայնված

գործընկերության համաձայնագրի (ՀԸԳՀ/CEPA) իրականացմանը՝

Հայաստանի հավատարմագրման և համապատասխանության գնահատման

միջազգայնորեն ընդունված համակարգի ամրապնդման տեսանկյունից՝

դիտարկելով դրանք որպես ազգային Որակի ենթակառուցվածքի հիմնասյուներ։

ԵՄ-ի և Հայաստանի միջև հավատարմագրմանն առնչվող տարբերությունների

նվազեցումը և միջազգային մակարդակով համաձայնեցված որակի գործիքների

կիրառման խրախուսումը ռազմավարական կարևոր քայլ է՝ փոխադարձ առևտրի

խթանման և արտահանման շուկաների ընդլայնման համար։

Մասնավորապես, ARMNAB-ի՝ Հայաստանի Հանրապետության

Հավատարմագրման ազգային մարմնի կարողությունը կամրապնդվի՝

բավարարելու համար Հավատարմագրման եվրոպական համագործակցության

(EA) հետ ասոցացման անդամակցության պայմաններին, ինչը կօգնի ձեռք

բերել Հավատարմագրման եվրոպական համագործակցության երկկողմ

համաձայնագրերի ստորագրող կողմի կարգավիճակ։

ԱՊԱՀՈՎՈՒԹՅՈՒՆ

ՄՐՑՈՒՆԱԿՈՒԹՅՈՒՆ

ՀՈՒՍԱԼԻՈՒԹՅՈՒՆ


